
Roig kontseilariak iragarri du 2009an hasiko direla Urdiain-Altsasu eremuko jarduera ekonomikoari dagozkion obrak
Kontseilari jaunak lan-jardunaldia izan du Burundan, udal-ordezkariekin eta agente ekonomiko nahiz sozialekin
Asteazkena, 2008ko urriak 1.  Berrikuntza, Enpresa eta Enplegu departamentuko kontseilari Roig jaunak Burundako bailara bisitatu du gaur goizean, Altsasu eta Urdiaingo udal-ordezkariekin eta agente ekonomiko nahiz sozialekin lan-jardunaldia izateko; jardunaldi horretan, Urdiain-Altsasuko jarduera ekonomikoetarako etorkizuneko eremuaren berdingidak aurkeztu ditu. Obrak 2009an hasiko dira. 
Roig kontseilariak, lehenengo eta behin, Urdiaingo Udaletxea bisitatu du, bertan bildu da, izan ere, Urdiain eta Altsasuko alkate Miguel Angel Zubiría eta Unai Hualde-rekin, hurrenez hurren.  Udaleko ordezkari biek informazio eguneratua jaso dute proiektuaren egoerari buruz eta industrialdeko azken aurreikuspenei buruz.  Ondoren, jarduera ekonomikoetara zuzenduriko eremuak okupatuko dituen lursailak bisitatu dituzte kontseilariarekin batera.
Jarraian, Roig kontseilaria Altsasura joan da, bertako alkatearekin eta udaleko talde desberdinetako ordezkariekin bilera egiteko (Nafarroa Bai, UPN, PSN, IU y ANV). Bilera horretan, era berean, Sakanako Enpresarien Elkarteko ordezkaria eta UGT eta CCOOko ordezkariak izan dira, Foru Komunitateko sindikatu esanguratsuenak diren heinean.  

Azkenik, kontseilariak Burundan izandako lan-jardunaldiari amaiera emateko, Nafarroako Enplegu Zerbitzuari atxikita dagoen Altsasuko Enplegu Agentzia bisitatu du. 

Gaurko egunean, Roig kontseilariak lagun izan ditu: Begoña Urien, Enpresako zuzendari nagusia; Imelda Lorea, Lan eta Arriskuen Prebentzioko zuzendari nagusia; eta Jose Luis Ruiz, Nafarroako Enplegu Zerbitzuko zuzendari nagusia.
Urdiain-Altsasuko industrialdearen ezaugarriak 

Urdiain-Altsasuko jarduera ekonomikoetarako eremuaren helburua da, udalerri bi horietan industria-jardueren garapena ahalbideratu eta indartzera bideraturiko zerbitzu eta azpiegiturak sustatzea bertako lurzoru industrialean; horrela, Foru Komunitateko lurzoru industrialaren sarea osatuko da.  

Nafarroako Gobernuak pasa den maiatzean onartu zuen behin betiko proiektua. Bertan, Ingurumen Ebaluazio Estrategikoa jasotzen zen. Hori horrela, erabilera publikoko izaera eman zitzaion, lurra desjabetzeko beharrizan eta premia azpimarratuz. 

Dokumentu berri honetan, industrialde hori (937.697 metro koadroko azalera du guztira, hasiera batean aurreikusitakoaren oso antzekoa, eta desjabetze-sistemaren bidez exekutatuko dena) Banaketa Eremu gisa planteatuko da; ondorioz, bi zati desberdinetan zatituko da, Burunda ibaiaren alde banatan, eta Udalerri bata zein bestearen lurretan.  

Jarduera ekonomikoetarako eremuaren proiektu berriak bi sektore independente banatzen ditu, bakoitza zonalde banatan:  Urdiaingo S-1 sektorea; 647.139 metro koadro ditu, jarduera ekonomikoetarako industrialdeek izan ohi duten egitura tipikoa, eta partzelazio malgua, enpresa txiki nahiz ertainen jarduerak bertan ezartzea ahalbideratzen duena. Altsasuko S-2 sektorea; 290.558 metro koadro ditu eta azalera handiagoetako partzelentzako pentsatuta dago, trenbide bidezko merkatu-gaiak jasotzeko aukera duten partzelentzat, alegia. Xehekako garapena egiteke dago. 

Azkenik, 2008ko martxoaren 18an Nasuinsa erakunde publikoak “Urdiaingo Industrialdeko Sarbideen (Ekialdekoa, Hegoaldekoa eta Mendebaldekoa) Trafikoari buruzko Azterlana” aurkeztu zuen, arazo horrentzat behin betiko konponbidea barne hartzen duena. 

